
1. Опис на состојбите во областа и дефинирање на проблемот:
Со Законот за издавање на обврзници на Република Македонија за денационализација (Сл.весник на РМ бр.37/02, 89/08, 161/09, 6/12, 104/2013, 33/2015) е уреден начинот и постапката на издавање на обврзниците за денационализација, кои се даваат како надомест за имотот одземен во корист на државата врз основа на прописите со кои е вршено општо одземање и ограничување на сопственоста, врз основа на прописите за одземање на имот заради остварување на општокорисни цели, како и имот експроприран заради остварување на општокорисни цели, односно општ интерес, ако не се исполнети условите за враќање на имотот според одредбите за екпропријација и одземање без правна основа. 

Во Законот се предвидени 15 емисии на обврзници за денационализација, а Владата на Република Македонија со одлука годишно го утврдува износот на обврзниците што ќе се издаваат. Годишниот износ се утврдува врз основа на надоместокот даден во обврзници со решенијата кои станале правосилни во тековната година.

Процесот на денационализација заврши во првостепена постапка, но дел од решенијата не се конечни, односно по истите сеуште се водат управни спорови или се вратени од судовите на повторно постапување. Од вкупно поднесените 30.744 барања, конечни се 25.957 предмети, а 4.787 предмети се во повторна постапка.  За да се овозможи исплата по овие предмети по нивната правосилност, има потреба од зголемување на бројот на емисиите на обврзници за денационализација. 
2. Цели на предлог регулативата:

Донесувањето на Законот за изменување на Законот за издавање на обврзници за денационализација е со цел зголемување на бројот на емисии на обврзници за денационализација од петнаесет на осумнаесет, како би можело да се опфатат барањата за денационализација по кои се одлучува во повторна постапка, а за кои е потребно дополнително издавање на обврзници. 

3. Можни решенија (опции):

3.1.  Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 
Ова решение значи да не се донесе предложениот Законот за изменување на Законот за издавање на обврзници за денационализација. Ова не е прифатлива опција бидејќи со одбирањето на оваа опција нема да се постигне горенаведената цел.
3.2. Опис на можните решенија (опции) за решавање на проблемот

Донесување на Закон за изменување на Законот за издавање на обврзници за денационализација со цел зголемување на бројот на емисии на обврзници за денационализација од петнаесет на осумнаесет, како би можело да се опфатат барањата за денационализација по кои се одлучува во повторна постапка.
4. Проценка на влијание на регулативата:

Можни позитивни и негативни влијанија од секоја од опциите:

4.1.
Економски влијанија  НЕМА

4.2.
Фискални влијанија  ИМА
4.3.
Социјални влијанија ИМА
4.4.
Влијанија врз животната средина НЕМА

4.5.
Административни влијанија и трошоци – НЕМА

а) трошоци за спроведување 

б) трошоци за почитување на регулативата 

5. Консултации:

5.1.
Засегнати страни и начин на вклучување

Извршени се консултации за износите на обврзниците за денационализација кои треба да ги емитува Република Македонија со Комисијата за координација на работата на комисиите кои одлучуваат по барањата за денационализација. Извршени се консултации со Секретаријатот за законодавство и Министерството за информатичко општество и администрација.

5.2.
Преглед на добиените и вградените мислења 

Побарани се мислење од Секретаријатот за законодавство и Министерството за информатичко општество и администрација.
5.3.
Мислењата кои не биле земени предвид и зошто

Нема
6. Заклучоци и препорачано решение:
6.1.
Споредбен преглед на позитивните и негативните влијанија на можните решенија (опции)

Како резултат на дополнителните три емисии кои се предлагаат со предлог законот ќе се овозможи дополнително издавање на обврзници по основ на веќе доставени барања за денационализација за кои има донесено решение или кои се во постапка на одлучување, со цел завршување на процесот на денационализација
6.2.
Ризици во спроведувањето и примената на секое од можните решенија (опции)

Нема

6.3.
Препорачано решение со образложение

Се препорачува донесување на Закон за изменување на Законот за издавање на обврзници за денационализација со цел зголемување на бројот на емисии на обврзници за денационализација од петнаесет на осумнаесет.

7.  Спроведување на препорачаното решение:

7.1.
Потреба од менување на закони и подзаконска регулатива во областа или други сродни области 
нема
7.2.
Потребни подзаконски акти и рок за нивно донесување
нема

7.3.
Органи на државната управа, државни органи и други органи надлежни за спроведување 
Министерство за финансии
7.4.
Активности за обезбедување на ефикасно спроведување на предлогот на закон

За спроведување на законот Владата на Република Македонија ќе донесе одлуки за емисија на обврзници за денационализација. 
8. Следење и евалуација:

8.1.
Начин на следење на спроведувањето 

Спроведувањето на законот и ефектите од истиот ќе бидат предмет на постојан надзор и следење од страна на Министерството за финансии и Централниот депозитар за хартии од вредност. Централниот депозитар за хартии од вредност ќе се грижи за редовна исплата на главнината и каматата по обврзниците за денационализација и на годишна основа до Министерството за финансии ќе доставува податоци за износот на главнина и камата кои треба да им се пренесат на имателите на обврзниците.
8.2.
Евалуација на ефектите од предлогот на закон и рокови 
Евалуација на ефектите ќе се врши по донесувањето на одлуките за Шеснаесетта,  Седумнаесетта и Осумнаесетта емисија на обврзници за денационализација до крајот на септември 2017, мај 2018, односно мај 2019 година. 
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

     Елена Трпковска
  Државен секретар                     

